
 
 
 
 
 
 
 
 
 
 
 
 
 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᑐᒡᓕᐊᓂ ᑐᒃᓯᕋᐅᑎᓕᐅᖁᔨᓂᖅ− ᐃᓕᖅᑯᓯᓕᕆᔨᒃᑯᓐᓂ ᐊᐃᑦᑑᑎᑦ 
ᐃᑲᔫᑎᓪᓗ 2024-2025−ᒧᑦ 

ᐱᒋᐊᕐᕕᖓ: ᐅᑐᐱᕆ 28, 2024 
ᐃᓱᓕᕝᕕᒃᓴᖓ: ᑎᓯᐱᕆ 15, 2024 
ᓄᓇᕗᓕᒫᒧᑦ 90 ᑎᑦᑕᑯᓗᐃᑦ 

 

 

ᐃᓕᖅᑯᓯᓕᕆᔨᒃᑯᑦ ᒫᓐᓇ ᑐᒃᓯᕋᐅᑎᓂᒃ ᐱᑎᑕᐅᔪᓐᓇᖅᓯᔪᑦ ᒪᒃᑯᒃᑐᑦ ᐃᓐᓇᐃᓪᓗ ᑲᑎᒪᔨᕋᓛᖏᑕ ᐊᐃᑦᑑᑎᖏᓐᓂᑦ, 

ᐃᓐᓇᒃᑯᕕᑦ ᒪᒃᑯᒃᑐᒃᑯᕕᓪᓗ ᐃᑲᔫᑎᖏᓐᓂᑦ, ᐊᒻᒪᓗ ᐃᓄᐃᑦ ᐅᖃᐅᓯᖓ ᓴᖅᑭᔮᖅᑎᑕᐅᓂᖓᓄᑦ ᓴᐳᔾᔭᐅᓂᖓᓄᓪᓗ 

ᐃᑲᔫᑎᑦ. 
 

ᓄᓇᓕᖕᓂ ᑐᙵᕕᓖᑦ, ᑮᓇᐅᔭᓕᐅᕋᓱᒃᑎᐅᙱᑦᑐᑦ ᑲᑐᔾᔨᖃᑎᒌᑦ ᕼᐋᒻᒪᓚᐅᔪᑦ, ᐊᒻᒪ ᐃᓄᐃᑦ ᑮᓇᐅᔭᓂᒃ ᐃᑲᔫᑎᒃᓴᓂᒃ 

ᕿᓂᖅᑐᑦ ᐱᓇᔪᒍᓐᓇᖅᑐᑦ ᑮᓇᐅᔭᖅᑖᖅᑎᑕᐅᔪᒪᔪᑦ ᐅᑯᓇᓂ ᐱᓕᕆᐊᒃᓴᓂᑦ: 
 

• ᒪᒃᑯᒃᑐᑦ ᐃᓐᓇᐃᓪᓗ ᑲᑎᒪᔨᖏᑦ − ᐆᒃᑑᑎᒋᓗᒍ ᐱᓕᕆᐊᖑᕙᒃᑐᑦ ᐃᑲᔪᖅᑐᐃᔪᑦ ᐅᑯᓂᖓ, 

ᑖᒃᑯᐊᑐᐊᖑᙱᖦᖢᑎᒡᓗ, ᒪᒃᑯᒃᑐᑦ, ᐃᓐᓇᐃᑦ ᑲᑎᒪᔨᖏᓐᓄᑦ, ᓂᕆᕕᒡᔪᐊᖅᑎᑦᑎᓂᖅ, ᐅᓂᒃᑳᖅᑐᐊᖅᑎᑦᑎᓂᖅ, 

ᐊᖑᓇᓱᖕᓂᖅ, ᐃᓄᐃᑦ ᓴᓇᕐᕈᑎᖏᓐᓂᒃ ᓴᓇᑎᑦᑎᓂᖅ ᐊᒻᒪ ᒥᖅᓱᖅᑎᑦᑎᓂᖅ. 

ᖃᐅᔨᒪᔭᐅᔭᕆᐊᓕᒃ: ᐃᓄᐃᑦ ᐱᓇᔪᒍᓐᓇᙱᑦᑐᑦ ᑖᒃᑯᓂᖓ ᐊᐃᑦᑑᑎᓂᑦ. 
 

• ᐃᓐᓇᐃᑦ ᒪᒃᑯᒃᑐᓪᓗ ᐃᒡᓗᖁᑎᖏᑕ ᐃᑲᔫᑎᖏᑦ − ᐱᕙᓪᓕᐊᑎᑕᐅᔪᑦ ᐊᒻᒪ/ᐅᕝᕙᓘᓐᓃᑦ ᓄᑖᖑᕆᐊᖅᑕᐅᔪᑦ 

ᐃᓐᓇᐃᑦ ᒪᒃᑯᒃᑐᓪᓗ ᐃᒡᓗᖁᑎᖏᑦ, ᑕᒃᑯᓄᖓᓘᓐᓃᑦ ᐊᒃᑐᐊᓂᓖᑦ ᓱᓇᒃᑯᑖᑦ. ᑖᓐᓇ ᐱᓕᕆᐊᖑᔪᖅ 

ᐃᑲᔫᑕᐅᕗᖅ ᓄᓇᓖᑦ ᓄᓇᕘᓕᒫᒥ ᑲᒪᒋᔭᐅᑦᑎᐊᖅᑐᓂᑦ ᐃᒡᓗᖁᑎᖃᑦᑎᐊᖁᓪᓗᒋᑦ ᐃᓐᓇᕐᓂᑦ ᒪᒃᑯᒃᑐᓂᓪᓗ 

ᐃᓚᐅᕝᕕᐅᔪᓐᓇᖅᑐᓂᑦ ᐃᓅᖃᑎᒌᑦ ᐃᓄᐃᓪᓗ ᐱᓕᕆᑎᓪᓗᒋᑦ. ᐃᑲᔪᖅᑐᖅᑕᐅᔪᑦ ᐃᒡᓗᕐᔪᐊᑦ ᐅᑯᐊᖑᔪ, 

ᑖᒃᑯᐊᑐᐊᖑᙱᖦᖢᑎᒡᓗ, ᐃᓐᓇᐃᑦ ᑲᑎᕝᕕᖏᑦ, ᒪᒃᑯᒃᑐᒃᑯᕕᑦ, ᐃᓅᓯᖃᑦᑎᐊᖅᑐᓕᕆᔨᓪᓗ. 

ᖃᐅᔨᒪᔭᐅᔭᕆᐊᓕᒃ: ᐃᓄᐃᑦ ᐱᓇᔪᒍᓐᓇᙱᑦᑐᑦ ᐅᑯᓄᖓ ᐃᑲᔫᑎᓂᑦ. 
 

• ᐃᓄᐃᑦ ᐅᖃᐅᓯᖓ ᓴᖅᑭᔮᖅᑎᑕᐅᓂᖓᓄᑦ ᓴᐳᔾᔭᐅᓂᖓᓄᓪᓗ ᐃᑲᔫᑎᑦ − ᑕᐃᒃᑯᐊ  ᐱᓕᕆᔪᒪᔪᑦ ᐊᑐᕐᓗᑎᒃ, 

ᐃᓕᓐᓂᐊᖅᑎᑦᑎᓗᑎᒃ, ᐱᕙᓪᓕᐊᑎᑦᑎᓗᑎᒃ, ᔭᒐᑎᑦᑎᑕᐃᓕᓗᑎᒡᓘᓐᓃᑦ ᐃᓄᒃᑐ ᓄᓇᓕᖕᓂᑦ, 

ᑭᒃᑯᑐᐃᓐᓇᕐᓂᓪᓗ ᐅᔾᔨᖅᓱᓕᖅᑎᑦᑎᕚᓪᓕᕐᓗᑎᒃ ᐅᐱᒍᓱᒃᑎᑦᑎᓗᑎᒡᓗ ᐱᐅᓯᕆᔭᐅᕙᓚᐅᖅᑐᓂᑦ, 

ᐊᑐᖅᑕᐅᓂᖓᓂ, ᖃᓄᐃᓕᖓᓂᖓᓂ, ᐱᒻᒪᕆᐅᓂᖓᓂ, ᐊᔾᔨᒌᙱᓐᓂᖓᓂᓪᓗ ᐃᓄᒃᑐᑦ ᓄᓇᕗᒻᒥ, ᓲᕐᓗ 

ᐅᖃᐅᓯᕐᒧᑦ ᖁᕕᐊᓲᑎᖃᕐᓇᐅᑎᓪᓗᒍ, ᓄᓇᕗᒻᒥ ᖁᕕᐊᓲᑎᖃᖅᑎᓪᓗᒋᑦ ᐃᓄᒃᑐᑦ. 



ᐱᓕᕆᐊᖑᔭᕆᐊᖃᖅᑐᑦ ᓄᕕᐱᕆ 2024 ᐊᒻᒪ ᒫᔾᔨ 31, 2025 ᐊᑯᓐᓂᖓᓐᓂ. ᐱᓇᔪᖃᑕᐅᒋᑦ ᐅᓪᓗᒥ! ᐱᓇᔪᒍᒪᔪᑦ 

ᐃᓱᓕᕝᕕᒃᓴᖃᖅᑐᖅ ᑎᓯᐱᕆ 15, 2024−ᒥ, 5:00−ᒧᐊᖅᐸᑦ ᐅᓐᓄᒃᓴᒃᑯᑦ ᑲᓇᖕᓇᐅᑉ ᖃᐅᔨᓴᐅᑎᖓ ᒪᓕᒡᓗᒍ 
 

ᐱᓇᔪᖃᑕᐅᔪᒪᒍᕕᑦ: ᐅᕗᙵᕐᓗᓯ https://www.gov.nu.ca/iu/culture-language-heritage-and-

art/aittuutit-ikajuutillu ᐅᕝᕙᓘᓐᓃᑦ ᖃᐅᔨᒋᐊᕐᓗᑎᒃ ᐱᓕᕆᕝᕕᖕᒧᑦ ᐅᕗᖓ: 
 

ᐊᐃᑦᑑᑎᑦ ᐃᑲᔫᑎᓪᓗ 

ᐃᓕᖅᑯᓯᓕᕆᔨᒃᑯᑦ 

ᑎᑎᖅᑲᒃᑯᕕᐊ 1000 ᐃᓂᖓ 800 ᐃᖃᓗᐃᑦ, ᓄᓇᕗᑦ X0A 0H0 

1-866-934-2035 ᐅᕝᕙᓘᓐᓃᑦ 867-975-5523 

chfunds@gov.nu.ca 
 

### 
 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 
 

ᔮᓐ ᒫᓐᔪ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᓕᖅᑯᓯᓕᕆᔨᒃᑯᑦ 

867-975-5509 

JManzo@gov.nu.ca 
 
 
 
 
 
 
 
 
 
 
 
 
 
 
 
 
 
 
 
 

 
ᒐᕙᒪᒃᑯᓐᓂ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 
 
ᑐᓴᒐᒃᓴᓕᕆᔨᒃᑯᑦ 

